Тақырыбы: «Сарғайса да тарихтың ақ парағы, 
ол күндер мәңгі  есте сақталады»
Мақсаты: Оқушыларды аға - апаларының  ерлік істерінен, өмір жолдарынан мәлімет бере отырып, тәуелсіз еліміздің келешегі жас ұрпақты батырлыққа, елін-жерін қорғауға тәрбиелеу.Саналы азамат қалыптастыра отырып патриоттық сезімдерін ояту. 
Көрнекілігі: Нақыл сөздер жазылған плакаттар, буклеттер, соғыс ардагерлерінің суреттері.
Барысы: 

                 1.Ұйымдастыру кезеңі.

                 2. Әдеби-музыкалық монтаж.

І жүргізуші: Көктемді қанатына қондырып, жан жылуын көкірегіне толтырып, Жеңіс күні де ару қаламызға келіп жетті. Өздеріңізді осы келіп жеткен Жеңіс күні мерекесімен құттықтаймыз! Сіздерге дендеріңізге саулық, шығармашылық табыс тілейміз. 

П жүргізуші: Бүгін жеңіс күні. Жеңіс күні – адамзат аңсап күткен күн, жеңістің туын тіккен – 1945 жылғы 9 – шы мамыр азаттық күрестің айбынды күні. 

І жүргізуші: Жеңіс күні өмірді сүйер адамзат қауымының есінен мәңгі кете ме? Бірақ, бұл жеңіс оңайлықпен келген жоқ. 

Айдана:

 Адам – тарих! Адам кешкен жолын ұқ,

Неше ұрпақ күнтізбектен алындық.

Бүкіл жерді бүркеп ұстап зұлымдық
Қанша тер мен қан ұрттады зұлымдық.


Серікжан:




Сұрапылдан дауа таппай шерленген,




Әлем деймін әрең алды шеңберден.




Ажыратып қанды қара шеңгелден,




Жарып шықты қарғыс пенен тозақтан.

П жүргізуші: 
                      
Айтып болды дүние талай әнді,

                     
 Аспан жүзін таң алды, арай алды

                     
 Жетсек деген арманға жетті-дағы,

                     
 Жеңіс деген бір сөзден ел оянды.

                     
 Төрт жыл бойы жел соғып, дауыл келді,

                     
 Қала көрді қиындық ауыл көрді.

                     
 Жеңіс, Жеңіс әке мен оның ұлын,
                    

  Кездістермей қойғаның ауыр болды.

                    

  Бақ іздеп, алға қарай жүгірсең де,

                      Бұл мектеп Жеңіс деген ұлы мектеп,

                      Құрметте осы күнді, ұлан сен де

                      Шатырлап тына қалған жасыл көктем,

                      Жайнаған жадыраған жасыл көктем.

                      Осы күн келгенде алғаш жерімізге,

                      Ұлы Отан қуаныштан жасыл төккен.

Ән «Жойылсын жалғыз сөз соғыс деген»

І жүргізуші:

   1941-1945 жылдар адамзат тарихында болмаған алапат соғыста бірлік, достық жанында жан қиған қазақ батырлары фашизмнен бүкіл адамзаттың азаттықты қорғап, ерекше ерлік көрсетті. Жүзге тарта қазақ қаһармандарына Кеңес Одағының Батыры деген абыройлы атақ берілді.

П жүргізуші:

   Отанға қауіп төнген кезде елін, жерін, бостандығын, тәуелсіздігін қорғау үшін бүкіл ел үлкен демей, кіші демей қолдарына қару алып, теңдесі жоқ ерлік жасады. Ер адамдармен бірге қыздар да соғысқа аттанды. Әлия Молдағұлова, Маншүк Маметова, Бауыржан Момышұлы, Рақымжан Қошқарбаев сияқты есімдері аңызға айналған ағаларымызды, әкелерімізді апаларымызды тарих бетінде “Батыр” деп жазып кетті.
                          Мәншүк апай батыр қыз

                          Ардақтаймыз атын біз.

                          Ұқсап Мәншүк апайға

                          Өсіп келе жатырмыз!


Аяулым:



Армысыздар кешіміздің асылдары,




Жайнасын көңілімнің асыл бағы.




Сіздер үшін ән мен жыр өлең мен күй,




Сіздер үшін өнер шашулары


Ақжол:




Жақсының еңбек десе Жаны күлер,




Бағанды жас білмесе кәрі білер.




Мереке құтты болсын еңбек ері




Мереке құтты болсын ардагерлер.

Рымкүл мен Дананың орындауында «Катюша» әнін қабыл алыңыздар.
І жүргізуші: Ерлер есімі еліміздің мәңгі есінде. Кір жуып кіндік кескен жері үшін, аялап әлпештеп өсірген елі үшін, жанған отқа түсіп жалын кешкен ер азаматтар есден шықпайды. Олар тарихта өшпес із қалдырды. 
                    Тверьдің орманы жас, жері кәрі,

                    Ата қоныс санайды жұрттың бәрі

                    Сол  жерге Әлияның  қаны сіңген,

                    Соғып тұр мерген қыздың жүрегі әлі.

         Шаттансаң қыз тудым деп қазақ шаттан

         Әлия Отанына болған мақтан

         Казачиха маңында тұлғасы тұр,

         Дегендей ерлікке аттан, жеңіске аттан.

                   Сол жермен сонау заман Пушкин өткен,

                   Желдіртіп қоңыраулы атын жеккен                 

                   Сол жерді жаудан сақтап қаламын деп,

                   Қазақтың Әлия қызы қанын төккен.

Айжарқынның орындауында  “Әлия” әні.
 П жүргізуші:    
    Соғыс жылдары Қазақстан жерінде 12атқыштар дивизиясы, 7 атқыштар бригадасы мен 50-ге жуық әртүрлі полктер, батальондар құрылып майданға аттанды.

І жүргізуші:

   Соғыс кезінде 3,5 мыңдай қазақстандықтар партизан отрядтарының құрамында болып, Жеңісті жақындатуға өз үлестерін қосты. Жанқиярлық ерлігі мен батырлығы үшін 96638 қазақстандық жауынгер бірнеше дүркін орден және медальдармен марапатталды. 497 жерлесіміз Кеңес Одағының Батыры атанды. Олардың 97-сі қазақ болатын.

     Инабаттың орындауында «Ақ көгершін»  әнін қабыл алыңыздар! 
П жүргізуші: 
    Соғыстың төрт жылы ішінде Қазақстан мемлекетке 482,8 мың тонна астық, 217,6 мың тонна картоп, 143,2 мың тонна қант қызылшасын, 155,3 мың тонна мақта тапсырды.

І жүргізуші:

   Ұлы Отан соғысына барлығы 35 миллион адам қатынасты. Орта Азия республикаларынан соғысқа 3 миллионға жуық адам қатысса, соның 1 миллион 366 мыңы қазақстандықтар екен. Қазақстан еңбекшілері майданға 25 миллион дана жылы киім, Отан қорғау қорына 4 миллиард сомнан астам қаражат берді.  
 
“Қыран” тобы оқушыларының  өнерін тамашалаңыздар.

П жүргізуші:

   Қазақстан жерінде жасақталған Панфилов атындағы 8- гвардиялық дивизия Москваны қорғауда тарихта болып көрмеген теңдессіз ерліктің үлгісін танытты. Олар 28-еді. Жиырма сегіз адам төрт сағатқа созылған ұрыста жаудың 14 танкісін қиратты. Соғыс тарихында асқан ерлікті бейнелейтін бұл ұрыста 28 панфиловшының 23-і қаза тапты. 28 Панфиловшылардың 22-сі қазақстандықтар еді. Панфиловшылардың ішінде шын мәнінде болаттай беріктік пен ер жүректілік көрсеткен, өз заманында-ақ аты аңызға айналған Бауыржан Момышұлы да бар еді.    

Ануар: 

 


Бақыт деген келер дайын күреспен,



Бақыт үшін қарт бабалар күрескен




Бақыт үшін арпалысты әкелер




Тек бақытқа  қол созумен ұл өскен.


Наргиз:




Сүйінші, халқым, сүйінші!




Беліңді бекем буыншы,




Жеңдік жауды күйрете,




Жасалған той мереке

І жүргізуші:

             Тоқтаровтай батырлар неткен жалын!

             Оқтан ықпай, елім деп төккен қанын

             Батырларым жалынын жалаулатып,

             Жатыр мәңгі аялап еккен бағын  

                           Бауыржандай Мәскеуді қорғап қалған,

                           Бауырмалдар жауға елді қорлатпаған

                           Жатыр бүгін жалын боп алыптарым

                           Батырлығы бағым боп орнап қалған.

           Қорған болған елінің елдігіне,

           Батырлардың бас идік ерлігіне!

           Ұрпақтары қаһарман бабалардың,

           Тәуелсіздік қамалын көрді міне! 

П жүргізуші:

   Біздің халқымыз соғыс әкелген қайғы-қасіретті, миллиондаған адамның өмірін қиып, адам қолымен жасаған ұлы құндылықтарды талқандаған қантөгіс, сұрапыл соғысты ешқашан ұмыта алмайды.
 Нәсиланың орындауында “                               “ әнін қабыл алыңыздар!

І жүргізуші:
   Балалар қазір біздің шекарамыз берік қолда. Оны қас қақпай күзетіп тұрған кешегі Жеңіс солдаттарының немерелері, шөберелері. Олар да аталарындай жігерлі, апаларындай өжет. Отанымыздың шырқын бұзғысы келетін қай жауға болса да тойтарыс бере алады. Біз осыған қуанамыз! 

Жанболат:




Жеңіс деген жақсылықтың сыңары,




Жігерленген құштарлықтың құралы.




Күрескердің арманы мен ұраны,




Қуаныш  пен мерекенің бұлағы.


Әйгерім:




Қақ жүрегім дүрсілінді ұлғайт сен,




Жеңісіңді бар әлемге, Күнге айт сен,




Не десеңде, сенің сөзің қуатты,




Күнім сөйле, тағы да сөйлей түс таңым.

П жүргізуші:

      Буырқанып тұрса да барша маңым,

      Ақ сұңқардай дауылға қарсы ағамыз.

      Қиындықты алмастай қиып өтіп,

      «Жаса, Бейбітшілік!» - деп жар саламыз.

Хор. «Атамекен»               

І жүргізуші: Құрметті көрермендер барлықтарыңызды Жеңіс күнімен құттықтаймыз аспанымыз ашық, еліміз тыныш болсын, көп ұлтты мемлекетімізде татулық, ұйымшылдық, бейбіт өмір жасасын!
